
Lanem Inglis i fri nomo
Oli bin jenisim Adol 
Maegren Inglis Prokram 
(Adult Migrant English 
Program)
Adol Maegren Inglis Prokram (Adult Migrant 
English Program - AMEP) i stap givim ol fri 
Inglis klas long ol pipol we oli kam long 
Ostrelia olsem ol maegren o pesen anda 
long humaniterien prokram mo oli gat wan 
lo level blong Inglis. Inglis klas ia bae i save 
helpem yu blong liv long Ostrelia mo tekpat 
long komuniti.

Sapos yu mitim ol rul blong hem, bae yu 
save stap longtaem moa long prokram ia 
bitim bifo we oli letem ol pipol i tekpat 
kasem 510 haoa nomo. Ol pipol we oli no 
bin kasem prokram ia bifo maet oli save 
kasem naoia.

Taem yu tekpat long AMEP, hemi helpem yu 
blong leftemap Inglis blong yu blong: kasem 
wok, helpem ol pikinini blong yu mo tekpat 
moa long laef long Ostrelia.

Bae yu save mekem ol fren taem yu lanem 
Inglis mo lanem moa abaot Ostrelia.

Sapos yu stap risivim ol inkam sapot peimen 
blong Centrelink mo oli askem yu blong 
mekem sam samting, AMEP i save helpem 
yu blong kasem ol nid blong olgeta.

Fri jael kea
Oli stap givim fri jael kea long ol piknini we 
oli stap andanit long ej blong go long 
praemeri skul taem yu stap atendem wan 
AMEP klas we hemi fes-tu-fes.

Ol opsen blong laning
AMEP hemi givim plante difren opsen long 
hao yu save stadi olsem ol klas we oli stap 
fultaem, pat taem, long naet o long wiken.

Klas i save tekples fes-tu-fes o onlaen, tru 
long wan volontia tija prokram mo tru long 
distens laning.

Mi save kasem hemia? 
AMEP hemi blong ol maegren mo pesen
anda long humaniterien prokram we oli
kasem 18 yia o i bitim. Hemi inkludum ol 
pipol we oli gat pemanen visa, samfala we 
oli gat temporeri visa mo sitisen we oli bin 
gat wan long ol stret visa bifo.

Ol maegren o pesen anda long 
humaniterien prokram we oli gat 
15-17 yia samtaem oli save tekpat long 
AMEP.

Ol ples we AMEP i stap 
long hem
AMEP hemi stap long ol difren ples long 
Ostrelia tru long ol difren sevis provaeda.

Oli save provaedem distens laning tu.

Hao blong joenem
Go long www.homeaffairs.gov.au/amep

